КОМИ РЕСПУБЛИКАЛÖН ОЛАНПАС
"Коми Республика мутасын вöрöн вöдитчöм йылысь" Коми Республикаса Оланпасö вежсьöм пыртöм йылысь 
Примитöма Коми Республикаса

Государственнöй Сöветöн                                                   2007 вося май 31 лунö
1 статья. Пыртны "Коми Республика мутасын вöрöн вöдитчöм йылысь" Коми Республикаса Оланпасö (Республика, 2006, декабр 30 лун; 2007, март 13 лун; май 15 лун) татшöм содтöд:

содтыны Оланпасö татшöм сюрöса 46 статья:

"46 статья. Вöралан овмöс нуöдöм вылö вöрöн вöдитчöм
1. Вöралан овмöс нуöдöм могысь вöр участокъяс сетсьöны гражданалы да юридическöй кывкутысьяслы вöр законодательствоöн урчитöм пöрадок серти.

2. Граждана ас кöсйöм серти вöралöм да спортивнöй вöралöм вылö вöдитчöны вöрöн вöр участокъяс сеттöг, кутшöмъяс сетсьöны разрешениеяс кузя вöрпа йылысь законодательствоöн урчитöм пöрадок серти.
3. Вöралан овмöс нуöдöм могысь вöр участокъясöн вöдитчигöн гражданалöн да юридическöй кывкутысьяслöн эм право:

1) нуöдны биотехническöй мероприятиеяс (вердчанінъяс вöчöм, кöрым турун да видзан быдмöг кöдзöм, искусственнöй поздысянінъяс да пемöсъяслы сайöдъяс лöсьöдöм да мукöд мероприятие, мый вöчсьö, медым содтыны кыйсян объектъясöн лоан пемöс лыдсö), дасьтыны кöрым вылö пу кырсь да кор;
2) стрöитны регыд кадся стрöйбаяс (вöралан керкаяс, кордонъяс, вышкаяс, засидкаяс, сайöдъяс, лэчьяс да мукöд объект, мый йитчöма вöралан овмöс нуöдöм вылö вöрöн вöдитчöмкöд, а сідзкö бурмöдны вöр участокъяс;
3) Коми Республикаса олöмö пöртысь власьт органкöд сёрнитчöм серти вöр йитöдъяс юкöнын стрöитны да дзоньтавны туйяс, мый колö вöралан овмöс нуöдöм вылö, индыны транспорт сулаланінъяс;
4) абу дзик вöля условиеясын видзны да рöдмöдны кыйсян объектъясöн лоан пемöсъясöс вöрпа йылысь законодательство серти.

4. Вöралан овмöс нуöдöм могысь 1000 гектарысь ыджыдджык площадя вöр участокъясöн вöдитчигöн граждана да юридическöй кывкутысьяс сетöны вöр йитöдъяс юкöнын Коми Республикаса олöмö пöртысь власьт органö урчитöм пöрадок серти сетöм вöр участокын вöралан овмöс  котыртöм йылысь бала.
5. Абу дзик вöля условиеясын рöдмöдігöн да видзигöн (вольеръясын, йöрын да мукöдлаын) кыйсян объектъясöн лоысь пемöсъясöс граждана да юридическöй кывкутысьяс, кодъяс нуöдöны вöралан овмöс, видзöдöны, медым сійö местаясас, кöні рöдмöдöны да видзöны абу дзик вöля условиеяс дырйи (вольеръясын, йöрын да мукöдлаын) кыйсян объектъясöн лоысь пемöсъясöс, граждана эз вöвны (вöліны сöмын мыйкö дыра).
6. Абу дзик вöля условиеясын (вольеръяс, йöр да мукöд) кыйсян объектъясöн лоысь пемöсъясöс рöдмöдан да видзан местаяслы  колö лоны олан пунктъяслöн мудорысь 1000 метрысь оз матынджык, не вомöнасьны öтувъя туйяскöд, юяскöд да кырöмъяскöд.
7. Вöралан овмöс нуöдсьö гражданаöн да юридическöй кывкутысьясöн сэтшöм ногöн, мед эз ло лёк вöр участокъяслы, а сідзжö мукöд вöр-ва объектлы да озырлунлы.".

2 статья. Тайö Оланпасыс вынсялö сійöс официальнöя йöзöдан лунсянь.

Коми Республикаса Правительстволы лöсьöдны ассьыс правовöй актъяссö тайö Оланпас серти.

Коми Республикаса Юралысь                                                         В.А. Торлопов

